ԱՄՓՈՓԱԹԵՐԹ
«ՀԵՌԱՀԱՂՈՐԴԱԿՑՈՒԹՅԱՆ ՀԱՆՐԱՊԵՏԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ԱՄՐԱՑՆԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
		1. ՀՀ ֆինանսերի նախարարություն
	14.08.2023թ.

	
	№ 01/9-1/16122-2023

	1.
	      Քննության առնելով Ձեր 03.08.2023թ. N 01/21/7495-2023 գրությամբ ներկայացված՝ «Հեռահաղորդակցության հանրապետական կենտրոն պետական ոչ առևտրային կազմակերպությանն անհատույց օգտագործման իրավունքով գույք ամրացնելու մասին» ՀՀ կառավարության որոշման նախագիծը, հայտնում ենք, որ դիտողություններ և առաջարկություններ չունենք:
	 Ընդունվել է 



	2. ՀՀ տարածքային կառավարման և ենթակառուցվածքների նախարարություն
	11.08.2023թ.

	
	ԳՍ//24212-2023

	1.
	     «Հեռահաղորդակցության հանրապետական կենտրոն պետական ոչ առևտրային կազմակերպությանն անհատույց օգտագործման իրավունքով գույք ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում ենք.
     Նախագծի 1-ին կետում նշել գույքի անհատույց օգտագործման իրավունքով տրամադրման ժամկետը,
	Ընդունվել է






	2.
	     Հիմք ընդունելով «Պետական գույքի կառավարման մասին» օրենքի 30-րդ հոդվածի 4-րդ մասը՝ Նախագծի 2-րդ կետում նշված «բարձր տեխնոլոգիական արդյունաբերության նախարարին» բառերը փոխարինել «տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին» բառերով՝ միաժամանակ պայմանագրում նախատեսելով, որ գույքի հանձնման-ընդունման աշխատանքներն իրականացվելու են ՀՀ բարձր տեխնոլոգիական արդյունաբերության նախարարության կողմից, իսկ «մեկամսյա» բառը փոխարինել «եռամսյա» բառով։
     Միաժամանակ առաջարկում ենք Նախագծին կից ներկայացնել Նախագծի N2 հավելվածում նշված անշարժ գույքի սեփականության իրավունքի պետական գրանցման վկայականի պատճենը: 
	Ընդունվել է


	3. ՀՀ ներքին գործերի նախարարություն
	07.09.2023թ.

	
	43/21/108811-23

	1.
	Ի պատասխան Ձեր 05.09.2023թ. թիվ 01/21/8513-2023 գրության՝ ՀՀ ներքին գործերի նախարարությունում քննարկվել է «Հեռահաղորդակցության հանրապետական կենտրոն» պետական ոչ առևտրային կազմակերպությանն անհատույց օգտագործման իրավունքով գույք ամրացնելու մասին»                                   ՀՀ կառավարության որոշման նախագիծը:
Նախագծի 1-ին հավելվածով նախատեսված JTFHB9CP406031671, JTFHB9CP706032118, JTFHB9CP806032046 և JTFHB9CP706031731 նույնացման համարներով տրանսպորտային միջոցներ ՀՀ ՆԳՆ ոստիկանության «Ճանապարհային ոստիկանություն» ծառայության էլեկտրոնային ռեգիստրում առկա չեն (պետական գրանցում առկա չէ): Հետևաբար, Նախագծի 1-ին կետի իմաստով վերջիններս չեն կարող հանդիսանալ ՀՀ սեփականություն:
Միաժամանակ, Նախագծի 1-ին հավելվածում առկա չեն նշված տրանսպորտային միջոցների՝ ՀՀ ՆԳՆ ոստիկանության «Ճանապարհային ոստիկանություն» ծառայության էլեկտրոնային ռեգիստրում գրանցման փաստը ստուգելու այլ նույնացնող տվյալներ (օրինակ՝ հաշվառման վկայագիր կամ հաշվառման համարանիշ): Ուստի Նախագծի 1-ին հավելվածով նախատեսված տրանսպորտային միջոցների նույնացման համարների տեխնիկական սխալի մասին (եթե այդ տրանսպորտային միջոցներն իրականում ունեն պետական հաշվառում և դրանց նույնացման համարներում առկա է որևէ տառի կամ թվի տեխնիկական վրիպակ) ևս հնարավոր չէ տրամադրել տեղեկատվություն։
	Ընդունվել է, գրանցումն իրականացվել է






	4. ՀՀ Վարչապետի աշխատակազմի ֆինանսատնտեսագիտական վարչության եզրակացություն
	17.08.2023թ.

	
	№ 02/16.32/28824-2023

	1.
	     Նախագծի վերաբերյալ ունենք հետևյալ դիտարկումները.
Նախագծի 1-ին կետով նախատեսվում է ՀՀ սեփականությունը հանդիսացող, ՀՀ բարձր տեխնոլոգիական արդյունաբերության նախարարության հաշվեկշռում առկա 4 միավոր տրանսպորտային միջոցները, ինչպես նաև այլ գույք անհատույց օգտագործման իրավունքով, անժամկետ ամրացնել ՀՀ բարձր տեխնոլոգիական արդյունաբերության նախարարության «Հեռահաղորդակցության հանրապետական կենտրոն» պետական ոչ առևտրային կազմակերպությանը: Հաշվի առնելով, որ նախագծի փաթեթում առկա չեն վերոնշյալ տրանսպորտային միջոցների տեխնիկական անձնագրերը, առաջարկում ենք նախագիծը համաձայնեցնել ՀՀ Ներքին գործերի նախարարության հետ, ինչպես նաև հնարավորության դեպքում փաթեթին կցել տեխնիկական անձնագրերը:
	Ընդունվել է






	2.
	Նախագծի հիմնավորման 1-ին պարբերության մեջ ներկայացված է, որ նախագծի հավելված 2-ում ներառված տեխնիկական (հիմնական) միջոցները 2022 թվականի ընթացքում ընկերության կողմից ամբողջությամբ մատակարարվել են: Սակայն հարկ է նկատել, որ նախագծի հավելված 2-ով ներկայացված է ընկերությանը ամրացվող անշարժ գույքի ցանկը, իսկ  տեխնիկական (հիմնական) միջոցները համարակալված են որպես Հավելված 3:
	Ընդունվել է





